
Inngangur
Vorið 2014 settu skólar og skólaþjónusta í Árnesþingi sér markmið í skólamálum fram til ársins 2017. Markmiðin voru unnin í samvinnu við sveitarstjórnarfólk á svæðinu auk þess sem starfshópur skólastjórnenda og starfsmanna skólaþjónustu vann að útfærslu markmiðanna. Eitt af því sem starfshópurinn ákvað var að á hverju vori myndi skólaþjónusta senda út rafræna könnun til skólastjórnenda til þess að kanna hvaða skref hafi verið stigin í skólastarfinu til þess að vinna að framgöngu markmiðanna.
Markmiðin eru fjögur:
1. Jákvæð sjálfsmynd, vellíðan og heilbrigði
2. Samfella milli skólastiga
3. Lestur
4. Einstaklingsmiðað nám og nýting tölvutækni
Í þessari skýrslu verður fjallað um hvert markmið fyrir sig og hvað er verið að gera í skólunum til þess að vinna að hverju og einu markmiði. Í könnuninni voru stjórnendur beðnir að lýsa því sem unnið hafi verið til þess að vinna að framgangi hvers og eins markmiðs. Þá var einnig í könnunni listi sem varðandi verkefni og verklag þar sem stjórnendur gátu merkt við hvað var til staðar í skólanum þeirra.
Skólastjórnendur voru spurðir að því hversu vel þeir og starfsfólk skólanna þekkti markmiðin. Í ljós koma að allir skólastjórnendur ema einn skólastjórnenda þekktu markmiðin vel eða nokkuð vel. Varðandi starfsfólkið kom í ljós að skólastjórnendur töldu að 36% starfsmanna þekkstu markmiðin sæmilega eða illa.  Af þessu má sjá að ástæða er til að kynna enn betur þessi sameiginlegu markmið fyrir starfsfólki skólanna.
Jákvæð sjálfsmynd, vellíðan og heilbrigði
Markmiðið er að árið 2017  hafi sjálfsmynd nemenda og félagsþroski styrkst með markvissum aðgerðum og forvarnarstarfi. Varðandi markmiðið sögðu stjórnendur frá margskonar verkefnum sem í gangi voru í skólunum til þess að vinna að markmiðinu. Dæmi um verkefni voru ART, útivist og hreyfing fléttuð inn í skólastarfið, Uppeldi til ábyrgðar, Zippý´s vinna, heilsueflandi skóla, markviss vinna með dygðir og verkefni með lífsgildi og jákvæðan aga.  Þá voru nokkrir stjórnendur sem sögðu frá markvissum verkefnum varðandi hreyfingu líkamsþroska barna og útikennslu. Einnig lýstu nokkrir stjórnendur breytingum sem gerðar hafa verið í tengslum við heilbrigðar matarvenjur í skólum.
Stjórnendur voru beðnir um að merkja við nokkur verkefni sem unnið væri markvisst með í skólastarfinu. Flestir merktu við að ART væri virkt í skólastarfinu eða átta. Þá er Olweus verkefnið í fjórum skólum. Unnið er með hugmyndafræði Uppeldi til ábyrgðar í tveimur  skólum og fjórir skólar eru þátttakendur í verkefninu heilsueflandi skóli.
Samfella milli skólastiga
Markmiðið er að árið 2017  sé samfella í námi nemenda frá leikskóla til grunnskóla og frá grunnskóla til framhaldsskóla. Í könnuninn var spurt um samvinnu leik- og grunnskóla og samvinnu milli grunn- og framhaldsskóla. Stjórnendur sögðu frá sérstökum verkefnum og hvað væri unnið til þess að styrkja markmiðið um samvinnu skólastiganna. 
Samstarf leik – og grunnskóla
Allir stjórnendur svöruðu spurningum varðandi samstarf leik- og grunnskóla og merktu við það á listanum. Þeir  sögðu frá ýmsum verkefnum sem snúast um samvinnu leik- og grunnskóla. Flestir lýstu skipulögðum heimsóknum nemenda þar sem nemendur úr leikskólum heimsóttu 1. bekk og nemendur úr 1. bekk fóru í leikskólann. 
Í tólf skólum af fjórtán var gert ráð fyrir samstarfi kennara á milli skólastiganna á skóladagatali og fastir fundir reglulega. Í einu tilfellanna sögðu stjórnendur frá því að illa hefði gengið að koma fundunum á dagskrá, þeim hefði ítrekað verið frestað en flestir sögðu frá því að fundirnir hefðu verið settir á dagskrá fyrir allt skólaárið strax að hausti. Þá voru fundir á milli skólanna varðandi nemendur með sérþarfir sem voru að flytjast á milli skólastiganna í öllum skólunum og í öllum skólunum fylgdu gögn nemenda úr t.d. TRAS og HLJÓM2 með á milli skólastiga. Í tíu skólum merktu stjórnendur við að námsleg gögn úr leikskóla væru nýtt við gerð kennsluáætlana í 1. bekk. 
Nokkrir sögðu frá samstarfsverkefnum varðandi ýmsar uppákomur eins og leiksýningar, þemaverkefni og fleira þess háttar. Fimm merktu við að unnið væri að samvinnuverkefnum milli nemenda í grunn- og leikskóla.
Í tveimur skólunum eru reglulega heimsóknir kennara á milli skólastiga þar sem kennarar fylgjast með eða taka þátt í kennslu á hinu skólastiginu. Einnig er í tveimur skólum samvinna á milli leik- og grunnskóla varðandi námskrá.
Í tíu skólum af fjórtán er boðið upp á skólafærnifund eða kynningafund fyrir börn sem eru að hefja nám í grunnskóla.
Samstarf grunn og framhaldsskóla
Stjórnendur grunnskólanna fimm sem hafa nemendur í 10. bekk svöruðu spurningum um samstarf grunn- og framhaldsskóla. Í öllum skólunum geta nemendur stundað nám í einstökum fögum í framhaldsskóla og fá skipulagða fræðslu um námsval. Þá hafa kennarar í grunnskólunum vitneskju um efnistök í fyrstu áföngum framhaldsskólans. Skilafundir um nemendur með sérstakar þarfir í námi eru við flutning nemenda í framhaldsskóla og því er fylgt eftir að greiningargögn fylgi nemendum yfir í framhaldsskólann. Skóladagatöl grunnskólanna taka mið af skóladagatölum framhaldsskólanna á svæðinu. Í þremur skólum af fimm fá nemendur ráðgjöf um námsval í framhaldsskólum en þess má geta að í lögum um grunnskóla er gert ráð fyrir því að nemendur við grunnskóla starfi námsráðgjafi sem veiti nemendum m.a. ráðgjöf um námsval í framhaldsskólum.
Lestur
Í markmiðunum er miðað að því að formlegt lestarnám hefjist í leikskóla og byggt sé ofan á það í grunnskóla. Árið 2017 er ætlunin að meðaltal á lesskilningi á samræmdum prófum í grunnskóla og á HLJÓM2  hafi hækkað um að minnsta kosti 5%.
Stjórnendur sögðu frá ýmsum verkefnum sem miða að því að efla lestur í skólastarfinu. PALS lestrarkennsluaðferðin hefur verið innleidd í einum skóla, verkefnið að skrifa sig til læsis er í einum skólanna og í nokkrum skólum ef markviss vinna að lestrarstefnu. Talmeinafræðingur vinnur með kennurum í nokkrum skólanna við markvissa vinnu í undirbúningi lesturs og sérstaklega með börnum sem hafa slaka hljóðkerfisvitund. Tákn með tali er notað markvisst í nokkrum skólum. Regluleg fræðsla um lestur fyrir kennara, daglegar lestrarstundir, ferðir á bókasöfn, málörvun og aukin meðvitund um lestur eru dæmi um verkefni sem stjórnendur sögðu frá.
Stjórnendur merktu við ýmis verkefni sem eru til staðar í skólunum til þess að vinna að lestri. Í öllum skólunum er HLJÓM2 lagt fyrir fimm ára nemendur til þess að kanna hljóðkerfisvitund og finna þá nemendur sem þurfa viðbótarkennslu og markvissa þjálfun.  Virk lestrarstefna er í þremur skólum af fjórtán. Reglulegar skimarnir til þess að finna nemendur með lestrarvanda eru í átta skólum af fjórtán. Skipulög stuðnings er í lestri í öllum grunnskólunum. Fimm grunnskólanna eru þátttakendur í verkefninu Leið til læsis í 1. -4. bekk. Nemendur í sjö grunnskólum af átta eiga kost á Logos greiningu á dyslexíu hafi kennarar áhyggjur af lestrarvanda. Skipulögð eftirfylgni vegna niðurstaðna einstaklingsgreininga er í átta skólum. Samvinna milli leik- og grunnskólakennara um lestarnám er í fimm skólum af fjórtán.  Ritmál er sýnilegt á öllum elstu deildum leikskólanna og lestrarátök eru reglulega á dagskrá í sjö skólum. Þekking barna á bókstöfum er könnuð könnuð í fimm leikskólum af átta og í öllum grunnskólum við upphaf skólagöngu.
Einstaklingsmiðað nám og nýting tölvutækni
Markmiðið er að árið 2017 hafi verið stigin markviss skraf í átt til einstaklingsmiðað náms og samvinnu nemenda. Einnig er markmiðið að upplýsingatækni verði samþætt öllu námi.
Skólastjórnendur sögðu frá ýmsum verkefnum sem miða að framgangi þessa markmiðis í skólunum. Í mörgum skólum hefur verið unnið markvisst að því að bæta tækjakost, kaupa spjaldtölvur og önnur tæki sem þarf til þess að efla markmiðið. Unnið er eftir einstaklingsáætlun með nemendum sem þurfa viðbótarkennslu í öllum skólunum nema einum. Í einum skólanna er stefna skólans að vinna með einstaklingsmiðað nám en skólinn vinnur eftir hugmyndafræði Reggio. Í einum leikskólanna var lítið búið að vinna að markmiðinu og þráðlaust net nýkomið í skólann.
Samkennsla árganga er í 10 skólum af 14 og teymisvinna kennara í 11 skólum. Skipulagt útinám er á stundarskrá eða deildarskipulagi í 10 skólum. Unnið er með styrkleika og áhugasvið nemenda í sjö skólum. Þráðlaust net er í 12 skólum af 14 og í 11 skólum hafa nemendur aðgang að tölvum. Í 12 skólum eru til spjaldtölvur til að nýta með nemendum  en stjórnendur svöruðu því til að í öllum skólunum hafi kennarar greiðan aðgang að tölvum.
Annað sem þátttakendur vildu koma á framfæri
Skólastjórnendur sem svöruðu könnunni gátu komið með athugasemdir varðandi framgang markmiðanna.
Ýmislegt gagnlegt kom þar fram. Flestir voru ánægðir með markmiðin og fannst gott að vinna eftir þeim. Fram kom að stjórnendum þótti gott að svara þessari könnun og að það ýtti við þeim að vinna áfram vel að markmiðunum. Einn benti á að gott væri að hafa fleiri námskeið tengd læsi og að stuðla að enn frekari samvinnu skólanna á svæðinu. Þá kom fram ein athugasemd um að markmiðin væri til of skamms tíma, betra hefði verið að hafa þau í eitt ár til viðbótar þannig að einn árgangur hefði t.d. lokið námi í leikskóla á tímabilinu.

Ljóst er að gera þarf átak í því að kynna starfsmönnum skólanna markmiðin betur. 36% stjórnenda svöruðu því til að þeir teldu að starfsmenn þekktu markmiðin sæmilega eða illa. Stjórnendur og starfsmenn skólaþjónustu þurfa að leita leiða til þess að kynna markmiðin betur fyrir starfsmönnum. Það er til dæmis hægt að gera á starfsmannafundum, í gegnum Facebook og á skipulögðum fundum á vegum skólanna og skólaþjónustu. 
Varðandi markmiðið um jákvæða sjálfsmynd, vellíðan og heilbrigði er ljóst að fjölmörg verkefni eru til staðar í skólum á svæði skólaþjónustu Árnesþings. ART verkefnið er til dæmis í átta skólum og flestir skólar með skipulögð verkefni sem tengjast þessu markmiði.
Samstarf leikskóla og grunnskóla virðist vera í nokkuð föstum farvegi. Skipulagðar heimsóknir nemenda á milli skólastiga eru í öllum skólum sem og skilafundir þegar nemendur flytjast á milli skólastiga. Aðeins tveir skólar virðast þó hafa samstarf um skólanámskrár og hafa skipulagt heimsóknir kennara á milli skólastiga. Einnig eru aðeins fimm af fjórtán sem svara því til að sameiginlegir fagfundir séu fyrir kennara grunn- og leikskóla. Einnig kemur fram að í einhverjum tilfellum eru fundir á milli leik- og grunnskóla ekki settir á skóladagatal og eiga þá til að falla niður í amstri dagsisn. Mikilvægt er að stjórnendur geri ráð fyrir samstarfi á skóladagatali og skipuleggi fasta fundi kennara. Einungis fimm af 14 segja að fyrir hendi séu sameiginleg verkefni nemenda á milli leik- og grunnskóla. Samstarfið virðist því í flestum skólunum aðeins ná til heimsókna nemenda en ekki inni í sjálft skólastarfið. Samstarfið þyrfti að ná inn í innra starf skólanna og miða að því að styrkja samstarf og þekkingu kennara á hvoru skólastiginu. Þannig er mikilvægt að kennarar í grunnskólum þekki til inntaks náms og starfshátta í leikskólanum og öfugt. Slíkt er mikilvægt til þess að koma í veg fyrir rof í námi nemenda og auka skilning kennara á starfi hvort skólastigs.
Samstarf milli grunn- og framhaldsskóla virðist ekki vera frábrugðið frá einum skóla til annars. Allir nemendur hafa kost á því að stunda nám í einstökum áföngum framhaldsskóla meðfram grunnskólanámi. Kennarar í grunnskólum hafa þekkingu á inntaki fyrstu áfánga í framhaldsskólum og nemendur fá fræðslu um námsval á framhaldsskólastigi. Þó virðist mega bæta ráðgjöf um námsval en í tveimur skólum af fimm sem bjóða upp á nám í 10. bekk fá nemendur ekki ráðgjöf um námsval. Í lögum um grunnskóla er skólum skylt að bjóða upp á þjónustu námsráðgjafa við nemendur.
Þeir skólastjórnendur sem svöruðu könnuninni lýstu fjölmörgum verkefnum sem verið er að vinna í skólunum með það að markmiði að auka árangur í lestri. Þó voru aðeins þrír af fjórtán sem svöruðu því til að í skólanum væri virk lestrarstefna. Ljóst er að úr þessu má bæta. Til þess að koma til móts við þetta mun skólaþjónustan bjóða upp á námskeið næsta haust þar sem þátttakendur fá verkfæri til þess að mynda heilstæða lestrarstefnu frá leikskóla til loka grunnskóla. Æskilegt er að allir skólar sendi leiðandi kennara í lestrarstarfi skólanna á námskeiðið sem verður í þremur hlutum. Samvinna um lestrarnám nemenda á milli leik- og grunnskóla er í fimm skólum af 14. Ljóst er að samvinnuna má bæta því lestrarnám byrjar í leikskóla og heldur áfram í grunnskóla. Æskilegt er að í þessu ferli sé samfella og að nemendur geti í grunnskóla geti byggt á því námi sem farið hefur fram í leikskóla. 
Markmiðið um einstaklingsmiðað nám og nýtingu tölvutækni virðist vera í nokkuð góðum farvegi. Teymisvinna kennara, útinám og vinna með styrkleika og áhugasvið nemenda er í fjölmörgum skólum. Allir skólar nema einn vinna með einstaklingsáætlanir varðandi nemendur sem þurfa viðbótarkennslu. Allir skólanna geta boðið kennurum aðgang að tölvum og öðrum nauðsynlegum tækjabúnaði. Tveir skólanna hafa ekki þráðlaust net, en til þess að nýta markvisst tölvutækni í skólastarfinu er nauðsynlegt að hafa aðgang að þráðlausu neti. Þá hafa nemendur í þremur skólum ekki aðgang að tölvum og í tveimur skólum eru ekki til spjaltölvur til að nýta í kennslunni.

